
ᐃᕿᒥ ᖃᐅᔨᓴᕐᓂᖅ ᓂᐅᖅᑐᕐᓂᒃᑯᑦ 

ᑐᑭᓯᔭᕐᓂᖅᑐᖅ ᓇᐃᓈᖅᓯᒪᓪᓗᓂ ᐅᓂᒃᑳᖅ 

ᐹᕙᓐᓛᓐᑯᑦ ᐸᕐᓇᒍᑎᖃᖅᐳᖅ ᐱᒋᐊᖅᑎᑦᑎᔪᒪᓪᓗᑎᒃ ᐅᔭᕋᖕᓂᒃ ᑭᓱᒃᓇᙳᕈᓐᓇᖅᑐᓂᒃ ᕿᓂᕐᓂᕐᒥᒃ ᐃᕿᒥ 2018ᖑᑎᓪᒍ.  ᐃᕿ ᕿᑭᖅᑖᓘᑉ 

ᐱᖓᖕᓇᖓᑕ ᓯᓈᓃᑉᐳᖅ, 90 ᑭᓛᒥᑕ ᖃᓂᒋᔮᓂ ᐅᖓᓯᖕᓂᓕᒃ ᐃᑉᐱᑭᑦᑐᕐᔪᐊᕐᒥᑦ, ᐊᒻᒪᓗ 190 ᑭᓛᒥᑕᓂᒃ ᐅᖓᓯᖕᓂᓕᒃ ᐃᓪᓗᓕᐅᑉ 

ᓴᓂᕋᔭᐅᓪᓗ  ᑲᓇᖕᓇᖓᓂ.  ᐃᕿᐅᑉ ᓇᓃᓐᓂᖓ ᓇᓗᓇᐃᖅᓯᒪᔪᖅ ᓇᐃᓴᐅᑎᓕᖕᒥ 1ᒥᒃ.  ᕿᓂᕐᕕᐅᒐᔭᖅᑐᖅ ᐃᓄᐃᑦ ᓄᓇᖁᑎᖓᓐᓃᑦᑐᖅ 

ᓇᐃᓴᐅᑎᓕᖕᒥ IG-03, ᐃᓄᖕᓄᑦ ᑕᒪᒃᑮᒃ ᑎᒍᒥᐊᖅᑕᐅᔫᒃ ᐱᔪᓐᓇᐅᑏᒃ ᓄᓇᐅᑉ ᖄᖓᓃᑦᑐᓄᑦ ᐃᑭᐊᖓᓃᑦᑐᓄᓪᓗ.  ᒫᓐᓇᐅᔪᖅ ᐹᕙᓐᓛᓐᑯᑦ 

ᑎᒍᒥᐊᖅᑐᑦ ᕿᓂᕈᓐᓇᕐᓂᕐᒧᑦ ᐊᖏᖃᑎᒌᒍᑎᒥᒃ ᓄᓇᕗᒻᒥ ᑐᙵᕕᐅᑉ ᑎᒥᖁᑖᒎᖓᔪᒥᒃ ᕿᓂᕈᓐᓇᕈᒻᒥᒃ ᐅᔭᕋᖕᓂᒃ ᑭᓱᒃᓴᙳᕈᓐᓇᖅᑐᓂᒃ  ᐊᒻᒪᓗ 

ᑎᒍᒥᐊᕐᖢᑎᒃ ᒐᕙᒪᑐᖃᒃᑰᖓᔪᒥᒃ ᐅᔭᕋᖕᓂᒃ ᑭᓱᒃᓴᙳᕈᓐᓇᖅᑐᓂᒃ ᐱᖁᑎᖃᕈᑎᒥᒃ ᒐᕙᒪᑐᖃᒃᑯᑦ ᓄᓇᖁᑎᖏᓐᓂ. 

 

ᐹᕙᓐᓛᓐᑯᑦ ᐸᕐᓇᒃᑕᖃᖅᐳᑦ ᐃᑦᑕᕐᓂᓴᖅᑕᓕᖕᓂᒃ ᕿᓂᕐᕕᐅᔪᒫᖅᑐᒥ ᓇᓗᓇᐃᖅᑎᐅᖃᐃᔪᒪᓪᓗᑎᒃ ᑕᒫᓂ 2018 ᐊᐅᔭᖓᓂ, 

ᓄᓇᖃᕐᕕᐅᓂᐊᖅᑐᖅ ᐃᓂᓪᓚᒃᑎᖅᑕᐅᓛᖅᑐᖅ ᐅᑭᐊᒃᓵᖓᓂ 2018, ᓄᓇᖃᕐᕕᐅᓂᐊᖅᑑᑉ ᓱᓇᒃᑰᑖᒃᓴᖏᑦ, ᓂᐅᖅᑑᑎᖏᓪᓗ ᐊᒻᒪᓗ ᐊᓯᖏᑦ 

ᐊᑐᕆᐊᖃᕈᒫᖅᑕᖏᑦ  ᓂᐅᕋᖅᑕᐅᒃᐸᑕ ᐅᒥᐊᕐᔪᐊᒃᑯᑦ.  ᓂᐅᖅᑐᕐᓂᕐᒥᒃ ᐸᕐᓇᒃᓯᒪᖏᑦᑐᑦ 2018ᒧᑦ. 

 

ᓂᐅᖅᑐᕐᓂᖅ ᐱᒋᐊᓛᖅᑐᖅ ᐅᐱᕐᖓᒃᓵᖓᓂ ᐅᐱᕐᖓᖓᓂᓘᓐᓃᑦ 2019.  ᓂᐅᖅᑐᖃᑦᑕᕐᓂᖅ 2019ᒥ ᓂᕆᐅᒋᔭᖅ ᐊᑕᐅᓯᕐᒥᒃ 

ᓂᐅᖅᑑᑎᑕᖃᓛᕆᐊᖓ ᓂᐅᖅᑐᕈᑕᐅᓗᓂ ᐅᓄᕐᓂᖃᖅᑐᓂᒃ ᐊᑯᓐᓂᖓᓂ 7 ᐊᒻᒪᓗ  10 ᐊᒻᒪᓗ ᐊᑐᓂᑦ ᓂᐅᖅᑐᖅᑕᐅᔪᑦ ᓄᓇᐅᑉ ᐃᓗᐊᓄᑦ 

ᐅᖓᓯᖕᓂᖃᖅᑐᓂᒃ 100ᒦᑕᔅ.  ᐊᓯᖏᑦ ᕿᓂᖅᐸᓪᓕᐊᓂᒃᓴᐃᑦ 2019ᒥ ᐱᖃᓯᐅᔾᔨᓯᒪᕗᑦ ᓇᓗᓇᐃᖅᑎᐅᖅᑲᐃᓯᒪᑦᑎᐊᖅᑐᓂᒃ ᐅᔭᕋᓕᕆᓂᕐᒧᑦ 

ᓄᓇᙳᐊᓕᐅᕐᓂᕐᒥᒃ, ᖃᐅᔨᓴᒐᒃᓴᓕᕆᓂᕐᒥᒃ ᓂᐅᖅᑐᕐᓂᕐᒥᒡᓗ. 

 

ᓂᐅᖅᑐᖃᑦᑕᕐᓂᖅ ᐱᒋᐊᖅᑎᓪᓗᒍ 50ᓂᒃ ᐃᓄᖃᕈᓐᓇᖅᑐᓂᒃ ᐊᖏᕐᕋᒃᓴᓕᐅᓛᖅᑐᑦ ᑲᓕᒐᕈᓗᖕᓂᒃ ᐃᓪᓗᓂᒃ ᐊᒻᒪᓗ ᐊᓯᖏᓐᓂᒃ ᐃᒡᓗᓂᒃ.    

ᓄᓇᖃᕐᕕᐅᔪᖅ ᐃᑭᑦᑎᕕᖃᓛᖅᑐᖅ, ᐃᒥᑦᑎᐊᕙᓕᐅᕈᑎᖃᕐᓗᓂ ᐊᒻᒪᓗ ᑭᓈᓗᖕᓂᒃ ᓴᓗᒻᒪᖅᓴᐃᕕᖃᕐᓗᓂ.  ᖁᓕᒥᒎᓕᖕᓂᒃ ᐊᑐᖃᑦᑕᓛᖅᑐᑦ 

ᓂᐅᖅᑑᑎᓂᒃ ᐃᖅᑲᓇᐃᔭᖅᑎᓂᒡᓗ ᓇᓕᐊᖕᓄᕋᐅᔾᔨᓗᑎᒃ ᐊᑯᓐᖓᓂ ᐱᓕᕆᕝᕕᐅᔫᑉ ᓄᓇᖃᕐᕕᐅᔫᓪᓗ.  ᐅᖅᓱᐊᓗᐃᑦ ᐃᒐᓯᐅᑎᑦ 

ᖁᓕᒥᒎᓕᒃᓯᐅᑎᓪᓗ ᑐᖅᑯᖅᑕᐅᓯᒪᖃᑦᑕᓛᖅᑐᑦ ᖃᑦᑕᐅᔭᓂ ᐃᓂᖃᕐᓗᒋᑦ ᐊᓯᐊᓄᑦ ᑭᓂᕆᓪᔭᐃᒃᑯᑎᓕᖕᓂᒃ.  ᐃᖅᑲᓇᐃᔭᖅᑏᑦ ᐃᕿᒥ 

ᐃᖅᑲᓇᐃᔭᕆᐊᖃᑦᑕᕋᔭᖅᑐᑦ ᓄᓘᔮᖕᓃᙵᕐᓗᑎᒃ, ᓴᓂᕋᔭᖕᒦᙵᕐᓗᑎᒡᓘᓃᑦ ᐅᒡᕙᓘᓃᑦ ᐃᒡᓗᓕᖕᒥᑦ ᒪᕐᕈᓕᕋᓛᒧᑦ ᖃᖓᑕᓲᒧᑦ.  

ᐃᕿᒧᐊᖃᑦᑕᖅᑐᖅ ᖃᖓᑕᓲᖅ ᐃᒫᓄᑦ ᒥᓲᖑᒐᔭᖅᑐᖅ ᒥᑦᑐᓐᓇᕐᓗᑎᒃ ᑕᓯᑯᓗᖕᒧᑦ ᐃᕿᐅᑉ ᖃᓂᒋᔮᓃᑦᑐᒧᑦ ᐅᒡᕙᓘᓐᓃᑦ ᓄᓇᑐᐃᓐᓇᕐᒧᑦ 

ᐊᒃᓴᓗᐊᖃᕈᓂ ᓄᓇᑐᐃᓐᓇᕐᒧᑦ ᒥᔾᔪᑕᐅᔪᓐᓇᕐᑐᓂᒃ. 

ᕿᓂᕐᓂᖅ 2019ᒥ ᖃᓅᓂᖓ ᒪᓕᒡᓗᒍ, ᐹᕙᓐᓛᓐᑯᑦ ᐊᖏᒡᓕᒋᐊᕆᔪᒪᒐᔭᖅᑐᒃᓴᐅᔪᑦ ᕿᓂᕐᓂᕐᒥᖕᓂᒃ ᐃᕿᒥ.  ᐊᕐᕌᒍᑦ ᑕᓪᓕᒪᑦ ᕿᓂᕐᕕᐅᒋᐊᖅᑑᑉ 

ᑭᖑᓂᖓᒍᑦ ᐊᖏᒡᓕᒋᐊᕆᔪᒪᒐᔭᖅᑰᖅᑐᑦ, ᓲᕐᓗ ᐃᒪᓐᓇ: 

 

 ᓂᐅᖅᑑᑎᓂᒃ 8ᓂᒃ ᐊᑐᕐᓗᑎᒃ ᖃᔅᓰᓐᓴᐅᓂᖅᓴᓂᒡᓘᓐᓃᑦ 

 ᓄᓇᓕᖃᕐᕕᐅᔪᖅ ᐃᓄᖃᕈᓐᓇᖅᓯᓗᓂ 100ᓂᒃ 

 ᐅᖅᓱᐊᓗᖃᐅᑎᓂᒃ ᐊᖏᔪᓂᒃ ᐊᑐᓕᕐᓗᑎᒃ ᐃᓗᐱᐊᕈᑕᓕᖕᓂᒃ 

 ᑐᐊᐸᒃᓴᓂᒃ ᐲᔭᐃᕕᒃᑖᕐᓗᑎᒃ ᐊᑕᐅᓯᕐᒥ ᒪᕐᕉᖕᓂᒡᓘᓐᓃᑦ 

 ᐊᑐᕆᐊᓕᐅᕐᓗᑎᒃ ᐊᑯᓐᓂᖓᓂ ᓄᓇᖃᕐᕕᐅᔫᑉ ᓂᐅᖅᑐᕐᕕᐅᖃᑦᑕᖅᑐᓪᓗ, ᖁᓕᒥᒎᓕᖕᒥᒃ ᐊᑐᖏᓐᓂᖅᓴᐅᖁᓪᓗᒋᑦ 

 ᒥᑦᑕᕐᕕᖕᒥᒃ ᒥᑭᔪᒥᒃ ᓴᓇᓗᑎᒃ ᖃᖓᑕᓲᒧᑦ ᒥᕝᕕᐅᔪᓐᓇᖅᓯᑦᑎᐊᖁᓪᓗᒋᑦ 

ᕿᓂᕐᓂᖅ ᐃᓱᓕᑉᐸᑦ, ᒪᑐᔭᐅᓂᒃᓴᖓᓄᑦ ᐱᖅᑯᓯᕕᓂᖓᓄᓪᓗ ᐱᓕᕆᐊᖑᓂᒃᓴᖓᓄᑦ ᐸᕐᓇᒍᑎᑕᖃᕋᔭᖅᑐᖅ ᐱᖁᑏᑦ ᐃᖅᑲᓇᐃᔭᐅᑎᓪᓗ 

ᓅᑕᐅᔾᔪᑎᒃᓴᖏᓐᓂᒃ ᐃᕿᒥᑦ ᐊᒻᒪᓗ ᓄᓇ ᓱᕋᑦᑎᔭᐅᓂᑯ ᐱᓕᕆᔪᓄᑦ ᑕᐅᑦᑐᑐᖃᖓᑕ ᖃᓂᔭᖏᔮᓄᑦ ᑕᐅᑦᑐᖃᓕᖅᑎᑕᐅᓗᓂ. 

ᐊᔪᖏᔾᔪᑎᕈᔪᐃᑦ ᐊᑐᖅᑕᐅᔭᕆᐊᓖᑦ ᐱᓇᓱᒃᑕᐅᓂᐊᖅᑐᑦ 2018 ᐱᒋᐊᓕᕋᑖᖓᑕ ᖃᓂᒋᓂᖅᓴᖓᒍᑦ.  ᐱᓕᕆᔪᒪᓂᕐᒧᑦ ᐊᖏᖅᑕᐅᓇᓲᑦ 

ᑐᓂᔭᐅᓛᖅᑐᖅ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᐸᕐᓇᒍᑎᓄᑦ ᓈᒻᒪᒃᑑᒐᓗᐊᕐᒪᖔᑦ (ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎᒥᒃ ᐊᖏᖅᑕᐅᓯᒪᔪᒥᒃ ᐱᑕᖃᖏᑦᑐᖅ 

ᐃᕿᐅᑉ ᖃᓂᒋᔮᓂ) ᖃᐅᔨᒋᐊᖅᑕᐅᓂᖃᕐᓗᓂ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᕿᒥᕐᕈᔭᐅᖁᓪᓗᒍ ᐊᔪᖏᔾᔪᑎᑖᕋᓲᑦ.  ᓄᓇᒥᒃ ᐊᑐᕐᓂᕐᒧᑦ 

ᐊᔪᖏᔾᔪᑎᒥᒃ ᕿᓄᕕᐅᓂᐊᖅᑐᑦ ᕿᑭᖅᑕᓂ ᐃᓄᐃᑦ ᖃᑐᔾᔨᖃᑎᒌᖏᑦ, ᐊᒻᒪᓗ Type Bᒥᒃ ᐃᒥᕐᒧᑦ ᐊᑐᕐᓂᕐᒧᑦ ᐊᔪᖏᔾᔪᑎᒥᒃ ᕿᓄᕕᐅᓂᐊᖅᑐᑦ 

ᓄᓇᕗᒻᒥ ᐃᒥᓕᕆᔨᒃᑯᑦ. 

 

                                                     


